
Alamat Surat Menyurat :

Ahli Jawatankuasa :

Assalammualaikum wbt Ahli Keluarga Dato’ Jannaton 1 Jun 2007
Yang disayangi dan dihormati,

Bersyukur kita ke hadrat Illahi kerana dapat bertemu kembali dan didoakan
semoga tuan/puan berada di dalam keadaan sihat walafiat.

Tuan/Puan mungkin telah terbaca di dalam akhbar berkenaan perkembangan
penempatan orang Melayu di Pulau Pinang. Dato’ Jannaton dan rombongan-
nya adalah di antara golongan ini dan satu kajian terperinci sedang dijalankan
oleh Kerajaan Pulau Pinang dengan kerjasama Kementerian Warisan
Malaysia. Prof Ahmad Murad Merican dan Encik Fazil Shuhaimi Taib adalah
wakil Keluarga Dato’ Jannaton yang terlibat secara langsung dengan kajian
ini. Mereka sedang bergiat berusaha untuk memperbetulkan sejarah tempatan
kita.

Susulan daripada itu, rombongan ahli Keluarga Dato’ Jannaton seramai 20
orang diketuai oleh Pn Rahmah Aziz, telah melawat tempat asal usul Dato’
Jannaton di Minangkabau, Indonesia, pada 25 – 28 Disember 2006.  

Ahli rombongan Dato’ Jannaton di Istana Pagaruyung bersama Harry Ikhlas Majolelo Sati 
dan Datuk Paduka Hj Djafri, Datuk Bandaharo Lubuk Sati.

Tujuan lawatan ialah untuk menyambung usaha Allahyarham En Abdul Aziz
Ishak, “Mencari Bako” asal usul Dato’ Jannaton. Usaha ini telah dibantu oleh
ahli sejarah dan kebudayaan ulung di Minangkabau, Dato’ Paduka Hj Djafri, 
Datuk Bandaharo Lubuk Sati, dari Yayasan Sanggar Budaya Adat
Minangkabau-Negri Sembilan. 

..2/-

Alamat Surat Menyurat :

Ahli Jawatankuasa :

Beliau berjaya menghalusi susur galur Dato’ Jannaton, Dato’ Setia, Nakhoda
Sulong (Hj Abdul Kadir bin Kaul), Nakhoda Intan dan Nakhoda Kecil yang 
telah dilapurkan di dalam kajian kecil “Menapaki Kebaradaan Etnis Melayu
Minangkabau dan Perjalanannya ke Pulau Pinang sekitar tahun 1900M”.

Dato’ Paduka H. Djafri telah menghasilkan salasilah Dato’ Jannaton yang 
berasal dari Suku Tanah Datar Piliang Sani, kerabat Tuanku Titah Sungai 
Tarab, ahli Lima Basa Empat Balai, Istana Besar Raja Alam Minangkabau, 
Pagarruyung. Isteri Dato’Jannaton, Tuan Gadih Ambun Suri, saudara
kandung Dato’ Setia, bersama Nakhoda Intan dan Nakhoda Kecil yang 
merantau ke Kedah/Pulau Pinang berasal dari Kampung Bodi, Air Terbit, 
Payakumbuh.

Berdasarkan maklumat yang kami perolehi, susur galur Dato’ Jannaton
sebelah patrilineal adalah Dato’ Jannaton bin Raja Labu bin Raja Gandam
bin Raja Gamuyang Gunung Sahilan, putera YDPS Sultan Bakilap Alam , 
bertegak gelar Tuanku Bagewang I (1550-1616), Raja Alam Melayu
Minangkabau ke XXII. 

Semasa lawatan, kami berpeluang bertemu dengan Monti Besar Keturunan
Bagewang, Harry Ikhlas Majolelo Sati yang mengiringi rombongan ke Istana 
Pagaruyung dan ke rumah leluhur beliau di Gadut, Payakumbuh, disambut
oleh unsur ninik mamak setempat. Kami juga berpeluang menyaksikan
barang pusaka milik Majolelo Sati termasuk Pusaka AlQuran tulisan tangan.

Rombongan mendapat sambutan meriah dan amat terharu mengikut adat
Minangkabau di Kampung Bodi, Air Terbit, Payakumbuh, mengujungi rumah
Allahyarham Brig Jen POLISI (PURN) Bulkhaini, dan diberi keris pusaka
keluarga Dato’ Putih, tanda penyambungan semula silaturahim keluarga
yang terputus.  

Di malam terakhir kami berbesar hati menerima surat sambutan dan
cenderamata dari Yang Mulia Dato’ Seri Utama Let Jen TNI (PURN) Ir Haji
Azwar Anas Datuk Rajo Suleman, Waris Kanan Raja Alam Melayu
Minangkabau terakhir, Sesepuh Pratisentana Sri Maharaja Adityawarman se 
Nusantara.

Lawatan kali ini ke Minangkabau adalah sangat berjaya dan bersejarah, kami
berdoa semoga usaha-usaha kita untuk merapatkan silaturrahim diberkati
oleh Allah SWT.

..3/-

Alamat Surat Menyurat :

Ahli Jawatankuasa :

LANGKAH SETERUSNYA !!!!!

1. Laman web keluarga di www.Jannaton.net sedang diusahakan, 
Insya Allah akan disiapkan pada awal bulan Julai, 2007. 

2. Perjumpaan Keluarga Dato’ Jannaton Ke-4 dicadangkan pada
29 Nov 2008 (Sabtu) di Universiti Sains Malaysia, Pulau Pinang. 
Perjumpaan kali ini kemungkinan perhimpunan bersejarah. Prof 
Ahmad Murad, En Fazil Shuhaimi dengan kerjasama Tan Sri Razali
Ismail dan Pn Rahmah Aziz sedang berusaha mendapat kelulusan
pihak-pihak berkenaan untuk:-
i)   menukarkan nama Bukit Minden di Universiti Sains Malaysia    

kepada Bukit Dato’ Jannaton, dan
ii)  mendapatkan status “Kampung Berkembar” untuk Kampung Batu

Uban, Pulau Pinang dan Kampung Bodi, Payakumbuh,   
Minangkabau.

Dengan berkat doa kita semua, Insya Allah sejarah Negeri Pulau
Pinang dapat diperbetulkan dan penghargaan yang sewajarnya
diberikan kepada peneroka-peneroka awal sebelum Francis Light 
seperti Dato’ Jannaton, Dato’ Setia, Dato’ Keramat, Nakhoda Intan
dan Nakhoda Kecil. Ini akan menjadi satu kebanggaan kepada semua, 
terutama sekali ahli keluarga Dato’ Jannaton di Malaysia dan juga di
Indonesia.

3. Buku “Mencari Bako” hasil tulisan Allahyarham Aziz Ishak berkenaan
asal usul Dato’ Jannaton dan juga penerokaan Batu Uban di Pulau
Pinang telah diterbitkan semula oleh Pn Rahmah Aziz untuk dijadikan
bahan bacaan kepada generasi muda kita. Buku ini dijual dengan
harga RM10.00 sahaja.

4. Kajian kecil “Menapaki Kebaradaan Etnis Melayu Minangkabau dan
Perjalanannya ke Pulau Pinang sekitar Tahun 1700 M” oleh Dato’ H. 
Djafri Datuk Bandaharo Lubuk Sati, dengan carta salasilah Dato’
Jannaton, Dato Setia, Nakhoda Sulong, Nakhoda Intan, dan Nakhoda
Kecil boleh diperolehi dengan harga RM 15.00.

5.        Kajian lanjutan “Tinjauan Susur Galur Se-asal dan Se-keturunan Raja 
dan Masyarakat Adat Perpatih Negeri Sembilan dengan Dato’
Jannaton CS, Peneroka Awal Pulau Pinang daripada Leluhur Daulat
YDPS, Sultan Bakilap Alam Raja Bagewang I, Raja Alam Melayu
Minangkabau XXII (1550-1616) oleh Dato’ H. Djafri Datuk Bandaharo
Lubuk Sati, boleh diperolehi dengan harga RM 15.00. 

..4/-

Alamat Surat Menyurat :

Ahli Jawatankuasa :

- 4 -

6. VCD “Mencari Bako II” yang meliputi lawatan bersejarah rombongan
Keluarga Dato’ Jannaton ke Padang/ Bukitinggi, Indonesia, pada 25-
28hb Disember, 2006, boleh diperolehi dengan harga RM10.00.

7. VCD “Menjejak Dato’ Jannaton” yang meliputi sejarah Minangkabau, 
asal usul dan perjalanan keluar Dato’ Jannaton dari Pagaruyung
serta isteri Tuan Gadih Ambun Suri, Dato’ Setia, Nakhoda Intan dan
Nakhoda Kecil dari Kampung Bodi, Payakumbuh, dengan komentari
oleh Dato’ H. Djafri Datuk Bandaharo Lubuk Sati, boleh diperolehi
dengan harga RM 15.00.  

Sekiranya tuan/puan berminat untuk membeli sambil membantu
menambahkan Tabung Dato’ Jannaton, sila kirimkan bayaran saperti
berikut:

*    Akaun No. 564548106166 MBB, nyatakan nama, alamat dan nombor
telefon di belakang resit dan poskan kepada Pn Rahmah Aziz, ke
alamat seperti di atas.

*    Cek/MO atas nama Pn Rahmah Aziz, nyatakan nama, alamat dan
nombor telefon dan poskan ke alamat seperti di atas.

Kami sangat mengalu-alukan sebarang cadangan dan sumbangun daripada
ahli keluarga bagi membangunkan Keluarga Dato’ Jannaton agar kita
sama-sama dapat memperbaiki silaturrahim dan hubungan
kekeluargaan.

Abu Hurairah Radhiallahu ‘Anhu berkata: Sesungguhnya Rasulullah
Sallalahu ‘Alaihi wa Sallam bersabda “Belajarlah berkenaan nasab
keturunan kamu yang dengannya berhubung silatuturrahim. Maka
sesungguhnya silaturrahim menambahkan perasaan kasih terhadap
keluarga, membanyakkan harta dan memanjangkan umur”

Sehingga bertemu kembali, saya dan AJK Keluarga Dato’ Jannaton
mengambil kesempatan ini mengucapkan selamat maju jaya dalam segala
urusan dan semoga Allah SWT memberkati usaha kita.

Yang benar

RAHMAH AZIZ
Presiden


